
কাহিনী
১৭




জান ত সকলি। পাণ্ডবেরা যাবে বনে

ফিরাইলে ফিরিবে না, বদ্ধ তারা পণে,—

এখন এ মহারাজ্য একাকী তোমার

মহীপতি,―পুত্রে তব ত্যজ এইবার,―

নিষ্পাপেরে দুঃখ দিয়ে নিজে পূর্ণ সুখ

লইয়োনা,―ন্যায়ধর্ম্মে কোরোনা বিমুখ

পৌরব প্রাসাদ হতে,―দুঃখ সুদুঃসহ

আজ হতে ধর্ম্মরাজ লহ তুলি লহ

দেহ তুলি মোর শিরে।






ধৃতরাষ্ট্র





হায় মহারাণী,

সত্য তব উপদেশ, তীব্র তব বাণী।







গান্ধারী





অধর্ম্মের মধুমাখা বিষফল তুলি

আনন্দে নাচিছে পুত্র;―স্নেহমোহে ভুলি

সে ফল দিয়োনা তারে ভোগ করিবারে,

কেড়ে লও, ফেলে দাও, কাঁদাও তাহারে।

ছললব্ধ পাপস্ফীত রাজ্যধনজনে

ফেলে রাখি সেও চলে যাক্ নির্ব্বাসনে,

বঞ্চিত পাণ্ডবদের সমদুঃখভার

করুক্ বহন।

		 এই পাতা শেষ সম্পাদিত হয়েছে ০৬:১৭টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

